
Actualmente, os seres humanos vivimos interconectados nun 
contexto onde a información emerxe, flúe e estoura de forma 

dinámica e continuada. A revolución dixital modificou os nosos há-
bitos e costumes. Máis aínda, de forma obrigada, no contexto pan-
démico. O que antes podía supoñer unha procura concienzuda ou 
un paseo a boa hora da mañá, agora é case inmediato e desde a 
nosa propia casa. Televisións, bancos, museos e servizos sanita-
rios, por exemplo, viaxan a velocidade de vertixe ata a pantalla dos 
nosos dispositivos. O que queda de nós no mundo virtual sobre-
vive, sen dúbida, nas redes sociais dando forma ás inmensas teas 
de araña onde vemos e nos deixamos, pero tamén preguntamos e 
respondemos, opinamos e criticamos, ensinamos e aprendemos.

Twitter é unha das redes sociais máis utilizadas. É certo: Twitter 
non ten unha contorna tan (digamos) amábel coma Facebook, non 
ten un vínculo co audiovisual tan forte coma Instagram, TikTok, 
Youtube ou Twitch, nin un perfil tan profesional coma Linkedn. 
Twitter é unha rede baseada no contido que os seus usuarios e 
usuarias desexan compartir. Microblogging, chámanlle. Do meu 
perfil, por exemplo, deitan pequenos textos e imaxes que nave-
gan cara aos perfís daquelas persoas que, nalgún momento, deci-
diron seguirme. E viceversa. Non hai restricións. Eu sígote, ti non 
tes por que facelo. Á marxe de todo ese enxame, Twitter é, so-

bre todo, o teu twitter. Ti deci-
des con que frecuencia queres 
publicar, que tipo de publi-
cacións compartir e como e 
con quen interactuar. Ti deci-
des que tipo de usuario que-
res ser. Dos que propoñen ou 
dos que dispoñen. Dos que 
achegan ou dos que apartan. 
Coma a vida mesma, vaia.

A pesar de que a maioría de 
contas non responden a un 
obxectivo profesional concre-
to, gran cantidade delas están 
ben delineadas. Un/ha pode 
atopar contas que falan de vi-
deoxogos, comida saudábel 
ou cinema. Para gustos, cores. 
E tamén, como non, recoñé-
cese un Twitter docente com-
posto por profesionais que 
estamos convencidos/as das 
vantaxes que supón utilizar 
Twitter para mellorar a nosa 
docencia. Un #claustrovirtual 
formado por un exército de 
docentes, divulgadores/as e 
científicos/as dispostos a com-
partir as súas propostas para 
recibir, a cambio, un feed-
back inigualábel. E, de paso, 
inspirar e axudar ao resto de 
compañeiros/as. De feito, aín-
da que dispoñas de materiais 
máis que suficientes para intro-
ducir calquera tema, non dubi-
des de que o #claustrovirtual, 
chíos na man, pode propor-
cionarche mil ideas máis (ver, 

por exemplo, unha recompi-
lación de fíos matemáticos en 
Mulero, 2018). Ademais, teña-
mos en conta que estas publi-
cacións adoitan ser recollidas 
nas webs ou blogues dos seus 
autores/as (no meu caso, Mu-
lero, 2019).

Porén, para alén da nosa 
aprendizaxe persoal, que hai 
do uso de Twitter cos nosos 
alumnos e alumnas?

En Primeiro lugar, Twitter pode 
servir para potenciar o espíri-
to crítico e reflexivo. Non en 
balde, coma se dun aviario rui-
doso se tratase, o complica-
do é recoñecer aquelas aves 
que motivan e inspiran. Non 
se trata de deixalos en soida-
de, senón de acompañalos no 
seu periplo. A tal fin, pode-
mos facer uso dun #hashtag 
para recomendar lecturas, re-
cursos e actividades. Se, ade-
mais, lles propoñemos que o 
utilicen eles/as mesmos para 
facernos chegar aquelas publi-
cacións que consideran rele-
vantes para un tema concreto, 
reuniremos información sobre 
a súa percepción da materia 
e o tempo dedicado á rede. 
Trátase de dotalos de ferra-
mentas para que fagan un uso 
responsábel concienciándoos 
das súas vantaxes e inconve-
nientes.

En seguNdo lugar, Twitter pode 
axudar a desenvolver a capaci-
dade de expresión escrita e vi-
sual e as súas habilidades para 
a interacción con todo tipo de 
individuos. Neste sentido, po-
demos propoñerlles confec-
cionar uns chíos sobre algún 
tema concreto (imaxes ou ani-
macións incluídas). Facer isto 
de 280 en 280 caracteres non 
é trivial e incidiría na súa habili-
dade para a selección de con-
tido, a capacidade de síntese 
e a claridade da exposición. 
Se lles facemos algunha pre-
gunta, mesmo poderemos va-
lorar o seu código de conduta 
no mundo virtual (ver https://
www.netiquetate.com/). Trá-
tase de promover a súa crea-
tividade sensibilizándoos da 
importancia sobre o que se di, 
canto se di e como se di.

Ninguén dubida de que o que 
ocorre dentro da aula é indis-
pensábel no proceso de en-
sino-aprendizaxe, pero todo 
continúa fóra dela. Hoxe, máis 
que nunca, os nosos alumnos/
as necesitan orientación para 
xestionar o seu voo nun mun-
do (por momentos) abafante. 
Twitter é ideal para acompa-
ñalos ao exterior e continuar o 
noso labor. Un labor que, des-
de este punto de vista, habita 
na fronteira entre a docencia e 
a divulgación. E non esqueza-
mos, para máis inri, que aso-
marse ao país da divulgación 
é a mellor maneira de espertar 
vocacións nos nosos estudan-
tes. A ceo aberto é o mellor lu-
gar para soñar. 

